
Viðvíkjandi uppskot til løgtingslóg um broyting í løgtingslóg um dagpening

Víst verður til teldupostin dagfestir tann 02.04.2003, har Almannamálaráðið hevur tveir spurningar til Almannastovuna.

Hvussu verður umráðið umsitið í dag, og hvussu verður roknað við, at hetta verður umsitið í framtíðini

Í verandi lóggávu rindar Almannastovan frá 1. degi. Ein av treytunum fyri at fáa dagpengar, er, at talan skal verða um inntøkumiss. Hetta verður skjalprógvað við váttan frá arbeiðsgevara ella arbeiðsgevarum, um talan skuldi verið um fleiri.

Um hvussu roknað verður við, at umsitingin verður í framtíðini, verður víst til skriv okkara dagfest 28.02.2003: Viðmerkingar til løgtinsglóg nr./2002: Uppskot til løgtingslóg um broyting í løgtingslóg um dagpening.

Hvussu verður gjørt av, hvør arbeiðsgevari skal gjalda, tá talan er um fleiri arbeiðsgevarar

Hetta er ein støða, sum stovurin ikki hevur verið í fyrr, so her kann ikki sigast nakað um, hvørjar royndirnar hava verið. Men ein kann ímynda sær, at útgangsstøðið verður váttanin frá arbeiðsgevara, har umsøkjari er í arbeiði ella har umsøkjari hevur fingið játtað arbeiði. 

